
Georgian Global Utilities - GGU

გარემოსდაცვითი და სოციალური მართვის გეგმების (ESMP) პაკეტი
კონტრაქტორის მართვის გეგმა
(პროექტი, ზოგადი)
მაისი, 2017

კონტრაქტორის მართვის გეგმა

ზოგადი
GGU-ის მიერ ESMP (გარემოსდაცვითი და სოციალური საკითხების მართვის გეგმა) პაკეტის ფარგლებში მომზადდა კონტრაქტის მართვის გეგმა, სადაც მითითებულია, თუ როგორ შეიძლება იმ რისკების მართვა, რომლებიც მშენებლობის პროცესში კონტრაქტორების საქმიანობის შედეგად წარმოიშვება.
წინამდებარე კონტრაქტორის მართვის გეგმა იძლევა საჭირო ინფორმაციას, რაც უზრუნველყოფს
თანმიმდევრულ და ეფექტიან კონტროლს კონტრაქტორის მხრიდან ჯანმრთელობის, უსაფრთხოებისა და უშიშროების მართვის თვალსაზრისით. კონტრაქტორის მართვის გეგმა, ასევე, უზრუნველყოფს GGU ESMS–ით (გარემოსდაცვითი და სოციალური საკითხების მართვის სისტემა), საქართველოს კანონმდებლობითა და საერთაშორისო საუკეთესო პრაქტიკით გათვალისწინებული საკითხების, ასევე,  IFC შესრულების სტანდარტების შესრულებას.
გარემოსდაცვითი მოთხოვნები. კონტრაქტორის მართვის გეგმა ითვალისწინებს რიგი საკითხების გადაჭრას GGU ESMS-ის, საქართველოს კანონმდებლობისა და საერთაშორისო საუკეთესო პრაქტიკის გათვალისწინებით, მათ შორის, IFC (სერთაშორისი საფინანსო კორპორაცია) სტანდარტებს.
გეგმის მიზანი
წინამდებარე გეგმის მიზანია უზრუნველყოს კონტრაქტორების სისტემური მიდგომა მენეჯმენტისადმი იმგვარად, რომ მათი მუშაობა უარყოფითად არ აისახოს მათსავე ან სხვების ჯანმრთელობასა და უსაფრთხოებაზე, გარემოზე თუ მოსახლეობაზე.
გეგმის ფარგლები
წინამდებარე მენეჯმენტის გეგმა მიზნად ისახავს განსაზღვროს იმ რისკის კონტროლის მოთხოვნები, რომლებიც შესაძლოა წარმოიშვას კომპანიის მიმართ; ამასთან, გეგმა ითვალისწინებს აღნიშნულის განხორციელებას კონტრაქტორთა ჩართულობით, კერძოდ, შემდეგი გზების გამოყენებით:

- კონტრაქტორების ჯანმრთელობის, უსაფრთხოების და გარემოსდაცვითი ღონისძიებების შეფასება მათ ჩართულობამდე;

- შემოთავაზებულ სახელშეკრულებო სამუშაოსთან დაკავშირებული საფრთხეების იდენტიფიცირება;
- შესასრულებული სამუშაოსთვის უსაფრთხო სამუშაო მოთხოვნების თაობაზე ინფორმირება;
- პოტენციური კონტრაქტორების შეფასება და კონტრაქტის გადაცემა მხოლოდ მათთვის, ვისაც შეუძლია უსაფრთხოდ შეასრულოს კონტრაქტები;
- სამუშაოების დაწყებამდე ბრიფინგის ჩატარება ყველა კონტრაქტორთან, მათ შორის, შესაბამისი უსაფრთხო სამუშაო პროცედურების დეტალების შესახებ;
- კონტრაქტის მანძილზე კონტრაქტორების მუშაობის მონიტორინგი;
- კონტრაქტორების მუშაობის შეფასება კონტრაქტის დასრულებისას.
 ამასთან, წინამდებარე მენეჯმენტის გეგმა საშუალებას მისცემს GGU პროექტის მენეჯერს, შესყიდვების/კონტრაქტის მენეჯერს, პროექტის ზედამხედველს და ESHS (გარემოსდაცვითი, სოციალური საკითხების და შრომის უსაფრთხოების მენეჯერი) მენეჯერს, რათა:
 • სრულყოფილად გაიაზრონ ხელშეკრულება და ჩართული მხარეების პასუხისმგებლობები;

• შექმნან სისტემა, რომლის მიხედვითაც შესაძლებელი იქნება კონტრაქტის ორივე მხარის საქმიანობის მონიტორინგი  და პრობლემების იდენტიფიცირება წინასწარ ან მას შემდეგ, რაც ამგვარი პრობლემა დადგება;

GGU ESHS მენეჯერის მოვალეობები კონტრაქტორებთან დაკავშირებით


GGU ESHS- ის მენეჯერმა უნდა უზრუნველყოს შემდეგი:
ა.  ყველა კონტრაქტორი, რომელიც მუშაობს GGU-ის ობიექტებზე/ობიექტებზე, უშუალოდ უნდა ემორჩილებოდეს GGU ESMS-ს, ESMP-ს, იცავდეს საქართველოს კანონმდებლობასა და საერთაშორისო პრაქტიკას, მათ შორის, IFC-ის შესრულების სტანდარტებით გათვალისწინებულ მოთხოვნებს;

ბ.  კონტრაქტორის საქმიანობას უნდა გაეწიოს მონიტორინგი საჭირო მოცულობით, რათა დადგინდეს, ასრულებს თუ არა კონტრაქტორი  GGU ESMS-ს, ESMP-ს, საქართველოს კანონმდებლობისა და საერთაშორისო პრაქტიკის მოთხოვნებს, მათ შორის, IFC-ის შესრულების სტანდარტების მოთხოვნებს;

გ. თუ კონტრაქტორი ვერ ასრულებს ზემოხსენებულს, მან დაუყონებლივ უნდა მიიღოს ზომები GGU ESMS-ს, ESMP-ს, საქართველოს კანონმდებლობისა და საერთაშორისო პრაქტიკის, მათ შორის, IFC-ის შესრულების სტანდარტების მოთხოვნების შესასრულებლად;

დ. თუ პირის ჯანმრთელობის ან უსაფრთხოების მიმართ წარმოიშვება რაიმე რისკი ზემოაღნიშნული შეუსრულებლობის გამო, კონტრაქტორი ვალდებულია დაუყოვნებლივ შეწყვიტოს სამუშაო და არ განაახლოს მანამ, სანამ ეს მოთხოვნები არ შესრულდება, გარდა იმ შემთხვევისა, როდესაც სამუშაოთა დაუყოვნებელმა შეწყვეტამ შესაძლოა გამოიწვიოს ჯანმრთელობისა და უსაფრთხოების რისკის გაზრდა – ასეთ შემთხვევაში 
კონტრაქტორი ვალდებულია შეაჩეროს სამუშაოები მხოლოდ მაშინ, როდესაც საამისოდ უსაფრთხო პირობები შეიქმნება;

 ე. კონტრაქტორი და კონტრაქტორის თანამშრომლები გაივლიან ტრენინგს პროფესიული უსაფრთხოებისა და ჯანმრთელობის დაცვის საკითხებზე, როგორც ეს განსაზღვრულია GGH OHS (თანამშრომელთა შრომის უსაფრთხოება) მენეჯმენტის გეგმაში;
ვ. კონტრაქტორს ეცნობება ნებისმიერი ცვლილების შესახებ, რომელიც GGU ESMP ან OHS მენეჯმენტის გეგმაში შევა.
კონტრაქტორის მიერ შემუშავებული მენეჯმენტის გეგმები
სამშენებლო მოედანზე/ობიექტზე მომუშავე კონტრაქტორი ვალდებულია მოამზადოს ამ ადგილისთვის კონკრეტული გარემოსდაცვითი და სოციალური მენეჯმენტის გეგმები და GGH-ის სამუშაო მართვის გეგმა GGU–ის ESMP პაკეტის საფუძველზე, რომელსაც GGU ESHS-ის მენეჯერი მიაწვდის კონტრაქტორს. ეს ზოგადი გეგმები შეტანილ იქნება სატენდერო დოკუმენტაციაში და სავალდებულო გახდება კონტრაქტორის მიერ შესასრულებლად.

კონტრაქტორის OH&S მენეჯმენტის გეგმა უნდა მოიცავდეს სამშენებლო მოედანზე/ობიექტზე კონტრაქტორის მიერ ჩატარებულ სამუშაოებთან დაკავშირებული რისკების შეფასებას.
კონტრაქტორი თავისი სამშენებლო მოედნის კონკრეტულ გარემოსდაცვითი და სოციალური მენეჯმენტის გეგმებს და OH&S  მენეჯმენტის გეგმას დასამტკიცებლად წარუდგენს GGU ESHS-ის მენეჯერს. თუ კონტრაქტორის მენეჯმენტის გეგმები მიღებულ იქნება/დამტკიცდება GGU-ის მიერ, კონტრაქტორი ვალდებული იქნება აწარმოოს და განაახლოს მოცემული მენეჯმენტის გეგმები და GGU-ს დასამტკიცებლად წარუდგინოს გეგმაში შესატანი ნებისმიერი შეთავაზებული შესწორება.

კონტრაქტორი, რომელმაც მოამზადა სამშენებლო მოედნის/უბნის კონკრეტული გეგმები, ვალდებულია, ხელმისაწვდომი გახადოს ისინი შემოწმების მიზნით ან მიაწოდოს ამავე მიზნით მოთხოვნისას GGU ESHS-ის მენეჯერს, ESHS-ის ინსპექტორს ან სხვა უფლებამოსილ წარმომადგენელს ან GGU-ის მიერ  ნომინირებულ უბნის შემოწმების ზედამხედველს.

 კონტრაქტორი, კონტრაქტორის ან ქვე–კონტრაქტორის თანამშრომელი, რომელიც უბანზე/ობიექტზე მუშაობს, ვალდებულია დაიცვას კონტრაქტორის სპეციფიკური გარემოსდაცვითი და სოციალური მენეჯმენტის გეგმებით და OH&S მენეჯმენტის გეგმით გათვალისწინებული მოთხოვნები, თუკი ეს გეგმები დამტკიცებულია GGU–ის მიერ.
კონტრაქტორი ვალდებულია შემოწმების მიზნებისთვის უზრუნველყოს კონტრაქტორის სპეციფიკური გარემოსდაცვითი და სოციალური მენეჯმენტის გეგმების და OH&S მენეჯმენტის გეგმის ხელმისაწვდომობა სამუშაოების განმავლობაში, კერძოდ, ხელმისაწვდომი გახადოს:

ა. ნებისმიერი იმ პირისთვის, რომელიც მუშაობს მოცემულ ადგილზე, ასევე, ნებისმიერი იმ პირისთვის, რომელმაც უნდა დაიწყოს ამ ადგილზე მუშაობა;

ბ. GGU-ის წარმომადგენლისთვის, სახელმწიფო თანამდებობის პირისთვის, ინსპექტორის ან უფლებამოსილი წარმომადგენლისთვის, ასევე, კრედიტორისთვის;

GGU პროექტის სამშენებლო ფაზისთვის სამუშაოების დაწყებამდე კონტრაქტორი ვალდებულია მოამზადოს, განახორციელოს, უზრუნველყოს და აწარმოოს სამშენებლო უბნის შემდეგი კონკრეტული მენეჯმენტის გეგმები:
H&S პროფესიული მენეჯმენტის გეგმა;

საგანგებო სიტუაციისთვის მზადყოფნისა და რეაგირების მართვის გეგმა;

მოსახლეობის H&S მენეჯმენტის გეგმა;

ტრანსპორტის მართვის და საგზაო მოძრაობის უსაფრთხოების გეგმა;

წყლის, ენერგეტიკისა და რესურსების მართვის გეგმა;

დაბინძურების პრევენციისა და კონტროლის გეგმა;

ნარჩენების მართვის გეგმა;

აღდგენის მართვის გეგმა.
აღნიშნული გეგმების ზოგადი ვერსიები შემუშავებულია საერთაშორისო სტანდარტების მიხედვით (IFC PS-ის ჩათვლით) და წარმოდგენილია "GGU ESMP პაკეტში", რომელიც მიეწოდება კონტრაქტორებს (ისე, რომ შემარბილებელი ღონისძიებები იდენტიფიცირებულ იქნეს, როგორც კონკრეტული ESIA პროექტის შედეგები (ასეთის შემთხვევაში) მათი  კონკრეტული EMP-ებისთვის (გარემოსდაცვითი მართვის გეგმა) საფუძვლად გამოყენების მიზნით;


ნებისმიერი ასეთი კონკრეტული ობიექტის/უბნის სპეციფიკური EMP ყურადღებას უნდა ამახვილებდეს შემდეგ საკითხებზე:

მეთოდი (მათ შორის, საქმიანობათა ცხრილი/განრიგი და სამუშაო პროცესი);
სავალდებულო სტანდარტები ან კოდექსები;

სამუშაო პროცესში გამოსაყენებული აღჭურვილობა;
შიდა ზედამხედველობის / მონიტორინგის სქემა;
პროცესთან დაკავშირებით ჩანაწერების წარმოება;

საქმიანობის განმახორციელებელი პერსონალის კომპეტენციები;
სამუშაო აქტივობის რისკის შეფასება; 
სპეციფიკური ESH (გარემოსდაცვითი და შრომის უსაფრთხოების) საფრთხეები, რომლებიც უნდა კონტროლდებოდეს სამუშაოს უსაფრთხოებისთვის – ჯანმრთელობისადმი, გარემოს ან საზოგადოებისადმი ზიანის მიყენების გარეშე.
ამასთან, იმ შემთხვევაში, თუ კონტრაქტორის სპეციფიკურ ESMP–ს ამტკიცებს GGU ESHS-ის მენეჯერი, მაშინ კონტრაქტორი ვალდებული იქნება:
აწარმოოს და შეინახოს სპეციფიკური ESMP–ები განახლებული სახით და წარუდგინოს ნებისმიერი შეთავაზებული ცვლილება GGU ESHS-ის მენეჯერს დასამტკიცებლად;

ხელმისაწვდომი გახადოს ESMP-ები GGU-ის ან სახელმწიფო თანამდებობის პირის მხრიდან შემოწმების  მიზნებისთვის ან კრედიტორის მხრიდან მოთხოვნის შემთხვევაში;

შეასრულოს დამტკიცებული სპეციფიკური ESMP გეგმა

კონტრაქტორის კონკრეტულ  ESMP–სა და  "GGU ESMP პაკეტს" შორის რაიმე შეუსაბამობისას უპირატესობა ენიჭება "GGU ESMP პაკეტს".
GGU პროექტის მენეჯერი, შესყიდვების/კონტრაქტის მენეჯერი, პროექტის ზედამხედველი და ESHS მენეჯერი უზრუნველყოფს კონტრაქტორის მოვალეობების და ვალდებულებების გათვალისწინებას/ჩართვას კონტრაქტში.

კონტრაქტი უნდა შეიცავდეს დებულებებს, რომლებიც ითვალისწინებს ხელშეკრულების შესრულებისთვის აუცილებელ სამუშაოს და მართვის ყველა ასპექტს, ტექნიკურ მახასიათებლებს, გაზომვებს, მონიტორინგს და ანგარიშგებას, ასევე, ნებისმიერ სპეციალურ მოსაზრებას, რომლებიც დაკავშირებულია სამუშაოსთან და ESHS დებულებებთან.
ESHS-ის დებულებები, ასევე, უნდა ითვალისწინებდეს კონტრაქტორის პასუხისმგებლობას მოცემული უბნისთვის სპეციფიკური ESMP-ების (თუ ეს უკანასკნელი მიღებული/დამტკიცებულია), "GGU ESMP პაკეტის" და GGU- ის გარემოსდაცვითი და სოციალური პოლიტიკის შესრულების კუთხით. გარდა ამისა, კონტრაქტორი ვალდებულია შეასრულოს ყველა შესაბამისი სამართლებრივი და მარეგულირებელი ვალდებულება, მათ შორის, საქართველოს კანონმდებლობა, რეგულაციები და IFC PS მოთხოვნები. (დეტალური ინფორმაციის მისაღებად გთხოვთ იხილოთ ბმული: https://www.ifc.org/wps/wcm/connect/Topics_Ext_Content/IFC_External_Corporate_Site/Sustainability-At-IFC/Policies-Standards/Performance-Standards ).
კონტრაქტორის მოვალეობები უსაფრთხო სამუშაო მეთოდის განაცხადთან დაკავშირებით:
კონტრაქტორი ვალდებულია არ აწარმოოს სამუშაოები ადგილზე/ობიექტზე მანამ, სანამ კონტრაქტორის მიერ:

არ  ჩატარდება რისკების შეფასება იმ სამუშაოებთან დაკავშირებით, რომლებიც კონტრაქტორის მიერ უნდა შესრულდეს;

არ მომზადდება წერილობითი განაცხადი უსაფრთხო სამუშაო მეთოდის შესახებ, რომელიც მოიცავს ამ რისკების შეფასების ასლს;

არ ექნება წარდგენილი ამ განცხადების ასლი GGU პროექტის მენეჯერისა და ESHS მენეჯერის წინაშე.
უსაფრთხო სამუშაო მეთოდის განაცხადი:

უნდა აღწერდეს, თუ როგორ შეიძლება ჩატარდეს სამუშაოები და განსაზღვროს ის საქმიანობები, რომელიც შეფასებულია, როგორც უსაფრთხოებისა და ჯანმრთელობის რისკის მატარებელი;

დაადგინოს უსაფრთხოებისა და ჯანმრთელობის რისკები;

აღწეროს კონტროლის ზომები, რომლებიც გამოყენებულ იქნება საქმიანობების ზედამხედველობისთვის;

გააშუქოს ყველა ის საკითხი, რომელიც შეიძლება მოთხოვნილ იქნეს რეგულაციებით.

კონტრაქტორი ვალდებულია:
აწარმოოს და მოახდინოს კონტრაქტორის უსაფრთხო სამუშაო მეთოდის განაცხადის განახლება;

აცნობოს GGU პროექტის მენეჯერს და ESHS მენეჯერს უსაფრთხო სამუშაო მეთოდის ნებისმიერი ცვლილების თაობაზე;

კონტრაქტორი, ასევე, ვალდებულია უზრუნველყოს სამუშაოების თავად, საკუთრივ შესრულება ან ამ სამუშაოთა შესრულება კონტრაქტორის თანამშრომლის ან რომელიმე ქვე-კონტრაქტორის მიერ მოცემულ ობიექტზე/ადგილზე კონტრაქტორის მიერ მომზადებული და GGU-ის მიერ დამტკიცებული უსაფრთხო სამუშაო მეთოდის განაცხადის შესაბამისად.
თუ პირის ჯანმრთელობის ან უსაფრთხოების მიმართ წარმოიშვება რაიმე რისკი ზემოაღნიშნული შეუსრულებლობის გამო, კონტრაქტორი ვალდებულია დაუყოვნებლივ შეწყვიტოს სამუშაო და არ განაახლოს მანამ, სანამ ეს მოთხოვნები არ შესრულდება, გარდა იმ შემთხვევისა, თუკი სამუშაოთა დაუყოვნებელმა შეწყვეტამ შესაძლოა გამოიწვიოს ჯანმრთელობისა და უსაფრთხოების რისკის გაზრდა – ასეთ შემთხვევაში კონტრაქტორი არ არის ვალდებული მყისიერად შეწყვიტოს სამუშაოები, არამედ, აღნიშნული შეწყვეტა მოახდინოს მაშინ, როდესაც ამის განხორციელება უსაფრთხო იქნება.

GGU OH&S მართვის გეგმასა და კონტრაქტორის უსაფრთხო სამუშაო მეთოდის შესახებ განაცხადს შორის რაიმე შეუსაბამობისას უპირატესობა ენიჭება GGU OH&S მართვის გეგმას.

კონტრაქტორის მოვალეობები ქვეკონტრაქტორებთან დაკავშირებით
კონტრაქტორი, რომელიც მუშაობს ობიექტზე/სამშენებლო უბანზე, ვალდებულია უზრუნველყოს ნებისმიერი თავისი ქვე-კონტრაქტორისთვის GGU-ის მენეჯმენტის  უსაფრთხო სამუშაო მეთოდის წერილობითი განაცხადის მიწოდება სამუშაოების ქვეკონტრაქტორის მიერ მოცემულ ობიექტზე/სამშენებლო უბანზე მუშაობის დაწყებამდე.

კონტრაქტორი, რომელიც მუშაობს ობიექტზე/უბანზე, ვალდებულია უზრუნველყოს თავისი ქვე-კონტრაქტორის მიერ GGU-ის OH&S მენეჯმენტის გეგმის შესრულება.
კონტრაქტორმა ვალდებულია უზრუნველყოს, რათა სამუშაოების მანძილზე უსაფრთხო სამუშაო მეთოდის წერილობით განაცხადში რაიმე ცვლილებისას ამ განაცხადის სათანადო შეცვლილი ნაწილის ასლი, რომელიც, თავის მხრივ, მისაღები და რელევანტური უნდა იყოს ქვე-კონტრაქტორის ან კონტრაქტორის თანამშრომლებისთვის, წარდგენილ იქნეს ქვე-კონტრაქტორისათვის ან თანამშრომლებისათვის ამ ცვლილებიდან შესაძლო მოკლე ვადებში.

კონტრაქტორმა სპეციფიკური ფუნქციების შესასრულებლად უნდა უზრუნველყოს მხოლოდ კომპეტენტური პირების დასაქმება. სპეციფიკური ფუნქციების შესასრულებლად  კონტრაქტორმა არ უნდა დაასაქმოს პირი, რომელსაც არ გააჩნია ამგვარი ფუნქციის შესრულების უნარი და ამის დამადასტურებელი საბუთი.

წინა სამუშაო დისკუსიები, გაცნობა და კონსულტაციები
წინასწარი სამუშაო დისკუსიები
GGU ESHS-ის მენეჯერმა უნდა ჩაატაროს წინასწარი სამუშაო დისკუსიები წარმატებულ პრეტენდენტთან, რათა განიხილოს კონტრაქტის ESHS-თან დაკავშირებული ასპექტები, მათ შორის:

ESHS მოლოდინები და სხვა მოთხოვნები, რომლებიც ეფუძნება ადგილის სპეციფიკურ გარემოსდაცვით და სოციალური მართვის გეგმებსა და OHS მენეჯმენტის გეგმას (მათ შორის, დაზიანებების ან ინციდენტების თაობაზე ანგარიშგება); დადასტურება, რომ ყველა სატრანსპორტო საშუალება, იარაღები და აღჭურვილობა, რომლებიც გამოყენებული იქნება ადგილზე, შეინახება უსაფრთხო პირობებში, შეესაბამება მიზნობრიობას და აკმაყოფილებს GGU მოთხოვნებს.

გაცნობა/ოფიციალური მიღება

ყველა კონტრაქტორი (მათ შორის, კონტრაქტორის თანამშრომლები და ქვე-კონტრაქტორები) ვალდებულნი არიან:
 
მოიპოვონ სამშენებლო უბანზე დაშვების ნებართვა (რაც დაადასტურებს, რომ თითოეული პირი ვარგისია სამედიცინო თვალსაზრისით და ფლობს ყველა საჭირო გამოცდილებას და უნარს დაკისრებული ამოცანების შესასრულებლად);


გაეცნოს GGU-ის ზოგადი სახის საინფორმაციას (რომელიც შემუშავებულია GGU ESMP პაკეტისა და OHS მართვის გეგმის შესაბამისად სამუშაოების დაწყებამდე და რომელიც ითვალისწინებს ტრენინგს საგანგებო პროცედურების და მათ სამუშაო ადგილზე შესაბამის საორიენტაციო საკითხებზე).
კონსულტაცია
GGU-ში იფუნქციონირებს არხები შიდა კომუნიკაციისა და ESHS-ის ინფორმაციირების და კონსულტაციებისათვის მთელი ორგანიზაციის მასშტაბით. GGU-ი გაავრცელებს/გააცნობს ESHS-ის სათანადო პროცედურებს, მოთხოვნებსა და ცვლილებებს (რამაც შეიძლება გავლენა იქონიოს თანამშრომლებზე, კონტრაქტორებზე, მომწოდებლებზე) სხვადასხვა გზით, მათ შორის (და არა მხოლოდ), ისეთი მეთოდებით, როგორიცაა:

ზოგადი ინდუქციები;
ხელახალი ინდუქციები (ყოველწლიურად);
ყოველთვიური ESHS სემინარები;
ანგარიშგების სისტემა;
ინსტრუმენტების ყუთების ფორმატის შეხვედრები;
ყოველდღიურ ცვლაში ცვლილებებთან დაკავშირებულის შეხვედრები;
უსაფრთხოების შეტყობინების დაფები; და
კონტრაქტორის ძირითადი შეხვედრები (ყოველთვიური)
მონიტორინგი და მიმოხილვა
კონტრაქტის განხორციელებისას GGH პროექტის მენეჯერი, ESHS მენეჯერი და ESHS ინსპექტორები ვალდებულნი არიან მონიტორინგი გაუწიონ კონტრაქტორების საქმიანობას და ჩაატარონ ოფიციალური აუდიტი თუ განხილვითი სახის შეხვედრები, რათა დარწმუნდნენ, რომ კონტრაქტორი თავის მოვალეობებს ასრულებს GGU ESMP პაკეტის შესაბამისად, ასევე, კონტრაქტის, კონტრაქტორების ადგილისთვის სპეციფიკური ESMP-ების და OHS მენეჯმენტის გეგმისა თუ ნებისმიერი სათანადო მარეგულირებელი მოთხოვნების შესაბამისად.

იმ შემთხვევაში, თუ ხელშეკრულების შესრულებისას GGU ESHS-ის მენეჯერი ან ESHS ინსპექტორი მიიჩნევს, რომ კონტრაქტორი არ ასრულებს წინამორბედ პუნქტებში აღნიშნულ მოთხოვნებს, ESHS ინსპექტორი დაავალებს კონტრაქტორს დაუყოვნებლივ მიიღოს სათანადო ზომები (CAR / PAR სისტემა, რომელიც შემდგომაა წარმოდგენილი ამ გეგმაში). ამასთან, თუ წარმოიშვება პირის ჯანმრთელობისა და უსაფრთხოების რისკი ასეთი შეუსრულებლობის გამო, ESC დაავალებს კონტრაქტორს დაუყოვნებლივ შეწყვიტოს მუშაობა და არ განაახლოს იგი მანამ, სანამ ამგვარი დაუყოვნებელი შეწყვეტა რჩება ჯანმრთელობისა და უსაფრთხოებისადმი რისკის ზრდის საფრთხედ; ამ დროს კონტრაქტორი ვალდებულია სამუშაოები შეწყვიტოს მხოლოდ მაშინ, როდესაც ეს უსაფრთხო იქნება.

სამოქმედო გეგმები უნდა იყოს შემუშავებული, დოკუმენტურად დაფიქსირებული და განხორციელებული გამოვლენილი ხარვეზების დაუყოვნებლივ გამოსწორების მიზნით; ამასთან, უნდა მიმდინარეობდეს სამოქმედო გეგმების განხილვა, რათა უზრუნველყოფილ იქნეს მუდმივი კონტროლი.
სამუშაოების შეთანხმებული ფარგლების დასრულებისას კონტრაქტორმა უნდა აცნობოს პროექტების მენეჯერსა და ESHS-ის მენეჯერს იმის თაობაზე, რომ მოცემული სამუშაო დასრულებულია და რომ  კონტრაქტორის ყველა სამუსაო რესურსი გატანილია სამშენებლო მოედნიდან.

კონტაქტორის დასრულებისას უნდა მოხდეს კონტრაქტორის შესრულების შეფასება და უკუკავშირის სახით ეცნობოს კონტრაქტორს.

შესრულების ჩანაწერები დაცული და გამოყენებული უნდა იქნას სამომავლო შერჩევის პროცესში. აუცილებელია შენახული მონაცემების შემოწმება გამოყენებამდე მათი ვარგისიანობის/მისაღებლობის კუთხით.

ESHS-ის შესრულებასთან დაკავშირებული სამუშაოების შეთანხმებული ფარგლების ცვლილება უნდა დამტკიცდეს GGU ESHS-ის მენეჯერის მიერ მანამ, სანამ დაიწყება ამგვარად სახეშეცვლილი სამუშაოების წარმოება.

პროექტის მენეჯერი ვალდებულია მოამზადოს აღნიშნული ცვლილებების განაცხადი, რომელიც უნდა მოიცავდეს შემდეგს:
ცვლილებების დეტალური აღწერა/ფარგლები;
ESHS-ის მოთხოვნების იდენტიფიცირება, ცვლილების მოცულობა და ტექნიკური ზემოქმედება; და
სავარაუდო რისკის შეფასება, რომელიც დეტალურადა განსაზღვრავს ამ ცვლილებით გამოწვეულ პოტენციურ საფრთხეებს თუ რისკებს და საჭირო კონტროლს.


შეუსრულებლობა, მაკორექტირებელი და პრევენციული ქმედებები
მიზანი და ფარგლები:
ამ პროცედურის მიზანია შექმნას და გააშუქოს შეუსრულებლობის იდენტიფიცირების პროცესი მისი დოკუმენტური სახით დაფიქსირების, ანალიზისა და პრევენციული თუ მაკორექტირებელი ქმედებების გატარებისთვის.

GGU-ზე კონტრაქტორის ბრალეულობით წარმოშობილი ESHS პრობლემისთვის პრევენციული ან მაკორექტირებელი ქმედებები შეიძლება ინიცირებულ იქნეს ამ პროცედურის გამოყენებით.
ზოგადი:
შეუსრულებლობა/შეუსაბამობა ნიშნავს, რომ რაღაც არასწორად შესრულდა - წარმოიშვა პრობლემა და საჭიროა ამ პრობლემაზე ყურადღების გამახვილება.  შეუსრულებლობა/შეუსაბამობა ექვემდებარება მაკორექტირებელ ან პრევენციულ ქმედებებს. მას (შეუსრულებლობას/შეუსაბამობას) ადგილი აქვს მაშინ, როდესაც რაღაც ვერ მოდის სპეციფიკაციებსა და მოთხოვნებთან თანხვედრაში. ეს მოთხოვნები უნდა განისაზღვროს მარეგულირებელი ორგანოს, კრედიტორების მიერ ან კომპანიის შიდა პროცედურებით. 
შეუსრულებლობას შეიძლება ადგილი ჰქონდეს კონტრაქტორის საქმიანობაშიც - კერძოდ, შეიძლება ადგილი ჰქონდეს კონტრაქტის და შეთანხმებული კონკრეტული ESMP-ების შეუსრულებლობას; ამგვარი შეუსრულებლობა/შეუსაბამობა შეიძლება განისაზღვროს შიდა აუდიტის/მონიტორინგის, გარე აუდიტის ან, უბრალოდ, რუტინული ზედამხედველობის, ინსპექტირების ან დაკვირვების გზით. ISO 9001 მოთხოვნით, შეუსრულებლობა/შეუსაბამობა დოკუმენტირებული/ჩაწერილ უნდა იქნეს და გატარდეს სათანადო ქმედებები.

ეს პროცედურა აქცენტს აკეთებს, თუ როგორ უნდა მოგვარდეს შეუსრულებლობის/შეუსაბამობის პრობლემა:
შეუსრულებლობის/შეუსაბამობის აღრიცხვა/დაფიქსირება;

მიზეზების და გადაწყვეტილებების იდენტიფიცირება;

დადგენა, თუ რა სახის დაუყოვნებელი ქმედებები უნდა გატარდეს პრობლემების გამოსწორებისთვის და ვინ იქნება პასუხისმგებელი ამ გადაწყვეტილების მიღებაზე. ამგვარი დაუყოვნებელი ქმედებები შეიძლება მოიცავდეს შემდეგს:
შემდგომი შეუსრულებლობის/შეუსაბამობის შეწყვეტა;

პრობლემის ზეგავლენის შეფასება - რამდენი, რამდენად ცუდად და ა.შ.
ზეგავლენის მასშტაბი - მაგ.: პრობლემის ლოკალიზება;
პასუხისმგებელი მხარებისთვის გამოსასწორებელი/პრევენციული ქმედებების შესახებ გადაწყვეტილების მიღების თაობაზე შეტყობინება

მაკორექტირებელი ქმედება, ზოგადად, წარმოადგენს რეაგირებითი სახის პროცესს, რომელიც გამოიყენება პრობლემების მიმართ მისი (პრობლემის) წარმოშობის შემდგომ. მაკორექტირებელი ან პროფილაქტიკური მოქმედების მოთხოვნა ინიცირებულ უნდა იქნეს CPAR ფორმის გამოყენებით, როგორც პირველადი საკომუნიკაციო საშუალება. 
მაკორექტირებელი ქმედება შეიძლება სხვადასხვა მასშტაბით განხორციელდეს,, მათ შორის, შიდა აუდიტის და მენეჯმენტის მიერ მიმოხილვის ფორმით. სხვა პუნქტები, რომელმაც შეიძლება გამოიწვიოს მაკორექტირებელი CPAR ზომების გატარების აუცილებლობა, მოიცავს მუშების ან მოსახლეობის საჩივრებს, ასევე, გარე მონიტორინგისა და შეფასების შედეგებს.
პრევენციული ქმედება, ზოგადად, პრო-აქტიური პროცესია, რომელიც მიზნად ისახავს პოტენციური პრობლემების აღკვეთას მანამ, სანამ იგი კიდევ უფრო სერიოზულ სახეს მიიღებდეს. პრევენციული ქმედების ინიცირება ხდება CPAR ფორმატის გამოყენებითაც.
პრევენციული ქმედება ყურადღებას ამახვილებს ნეგატიური ტენდენციების იდენტიფიცირებაზე და მათ გაშუქებაზე მანამ, სანამ ეს ტენდენციები კიდევ უფრო დამძიმდება. პრევენციული CPAR მოიცავს მონიტორინგსა და შეფასებას, ტენდენციების ანალიზს, სამუშაოთა მიმდინარეობისთვის თვალყურის მიდევნებას მიზნებისა და ამოცანების შესრულების კუთხით, საგანგებო სიტუაციებზე რეაგირებას და მომხმარებელთა თუ მოსახლეობის საჩივრებზე რეაგირებას.

CPAR-ები მზადდება, იმართება და კონტროლდება პრევენციული და მაკორექტირებელი ქმედებების ბაზის გამოყენებით.
GGU ESHS-ის მენეჯერი პასუხისმგებელია პროექტსა და ESMP-ზე ზემოქმედების მქონე საკითხების განხილვაზე, პროცედურის წარმოებაზე და პრევენციული და მაკორექტირებელი ქმედებების ზეგავლენის რისკის ქვეშ არსებული ESMP დოკუმენტების განახლებაზე. GGU ESHS-ის მენეჯერი პასუხისმგებელია მონაცემთა ბაზაში CPAR-ის შეტანაზე, ასევე, გადაწყვეტილებების წარდგენასა და მონაცემთა ბაზაში ფიქსირებაზე. CPAR-ის მომთხოვნი და მიმღები პასუხისმგებელია გადაწყვეტილების ეფექტურობის გადამოწმებაზე. GGU ESHS-ის მენეჯერი პასუხისმგებელია პრევენციული და მაკორექტირებელი ზომების მთლიან გაკონტროლებასა და ანგარიშგებაზე.

კონტრაქტორი, რომელიც იღებს CPAR-ს, პასუხისმგებელია სათანადო კორექტირების ან პრევენციული ქმედების დაწესებაზე, GG ESHS-ის მენეჯერისათვის საჭირო მოქმედებათა დასრულების შეტყობინებასა და მდგრადი ეფექტურობის უზრუნველყოფაზე. CPAR-ის დასრულებული ჩანაწერები ინახება მონაცემთა ბაზაში მაკორექტირებელი ან პროფილაქტიკური ქმედებების დასრულებიდან არა ნაკლებ ორი წლის განმავლობაში
პროცედურა:

ა. CPAR-ის გაცემა

1. ნებისმიერ თანამშრომელს შეუძლია მოითხოვოს CPAR. CPAR-ის მომთხოვნი თანამშრომელი პასუხისმგებელია პრობლემების GGU ESHS-ის მენეჯერამდე ან
ESHS ინსპექტორამდე დატანაზე. GGU ESHS-ის მენეჯერი პასუხისმგებელია განსაზღვროს, სათანადოა თუ არა CPAR და შეაქვს თუ არა შესაბამისი ინფორმაცია მაკორექტირებელი და პრევენციული მოქმედებების მონაცემთა ბაზაში. პრობლემის გადასაწყვეტად პასუხისმგებლობა ეკისრება კონტრაქტორს;

2. კონტრაქტორთან მომუშავე GGU ESHS მენეჯერი განსაზღვრავს CPAR-ის გადაჭრისათვის შესაფერის დროს.

ბ) მაკორექტირებელი და პრევენციული ქმედებების განსაზღვრა და განხორციელება

1. CPAR-ი გადაეცემა კონტრაქტორს, რომელიც პასუხისმგებელია პრობლემის გამოძიებაზე
და გადაწყვეტაზე. კონტრაქტორი ასევე პასუხისმგებელია გატარებული მაკორექტირებელი ან პრევენციული ქმედების შესახებ ინფორმირებაზე;

2. იმ შემთხვევაში, თუ კონტრაქტორი ვერ ახერხებს პრობლემის გადაჭრას განსაზღვრულ ვადაში, იგი პასუხისმგებელია GG ESHS მენეჯერთან მისაღები ალტერნატული თარიღის განსაზღვრაზე.
გ. CPAR- ის კონტროლი

1. CPAR-ის დახურვა უნდა დაფიქსირდეს GGU ESHS-ის მენეჯერის ან მის მიერ
განსაზღვრული პირის მიერ (ESHS ინსპექტორი). CPAR-ის ფორმები, რომელთაც აღენიშნებათ გადაცილების ვადა, შედის ვადაგადაცილებული გადაწყვეტილებები ანგარიშში.  GGU ESHS- ის მენეჯერი პასუხისმგებელია ამ ანგარიშის წარდგენაზე ყოველკვირეულად მთავარი საოპერაციო დირექტორის ან აღმასრულებელი დირექტორის და კონტრაქტორის წინაშე;

2. CPAR-ის ჩანაწერები ინახება მონაცემთა ბაზაში მინიმუმ ორი წლის ვადით
მაკორექტირებელი ან პრევენციული მოქმედების დასრულების შემდეგ.
დ. გადაწყვეტილებების ეფექტურობის კონტროლი

1. კონტრაქტორი, როგორც CPAR-ის მიმღები, მომთხოვნთან ერთად (GGU
ESHS- ის მენეჯერი) პასუხისმგებელია გადაწყვეტილების ეფექტურობის შემოწმებაზე. თუ გადაწყვეტილება განიხილება, როგორც არაეფექტური, მოხდება CPAR-ის ხელახლა გაცემა.

